
GOUVENE CUOMO AK DEFANSE PIBLIK TISH JAMES ANONSE NOUVO MEZI
POU PWOTEJE TIMOUN FOSTE YO

Eta, Vil ak Pleyan Timoun pou regle pwoseé timoun nan swen foste

Gouvene Andrew M. Cuomo, Defansé Piblik Vil New York Letitia James, ak pleyan
timoun jodia te anonse yon seri mezi ke eta te antreprann pou pi byen pwoteje timoun
fosté yo. Mezi sa yo se rezilta yon klas aksyon ki te regle ki pretann move tretman sou
timoun yo ki nan sistéem swen fosté nan Vil New York.

“Swen ak pwoteksyon timoun vilnerab yo dwe youn nan pi gwo priyorite sosyete a.
Jodia nap fé sa vini yon reyalite pou plizyé dizén milye timoun nan sistém swen fosté
nan Vil New York,” te deklare Gouvéné Cuomo. “Dosye sa se osijé konpasyon ak vre
nati jistis imen, e yo ta dwe felisite Defansé Piblik James ansanm avék pleyan yo paske
yo te atire atansyon sou kesyon sa a. Mwen fyé paske nap pran aksyon sa, paske se
vreé bagay nou dwe fe.”

“Nou te pran aksyon legal pou mete fen nan enjistis nan sistém swen fosté a ke yo te
inyore pandan two lontan. Atant nou avek Eta pral lakoz nan refom ak kontwol reyél. Sa
a se yon gwo etap pwogre pou pwoteje timoun Ki pi vilnerab nou yo. Nou remésye
Gouveéné Cuomo pou patenarya | nan konprann ijans sa ke nou dwe fikse sistéem sa ki
pa fonksyone,” te deklare Defansé Piblik Letitia James.

Sistem Swen foste vil la jere pa Administrasyon Sévis pou Timoun nan Vil New York
(ACS) e Biwo Sévis Fanmi ak Timoun nan Eta New York jere | (OCFS). Nan kad antant
sa, OCFS ap kenbe yon monite pou travay avék Biwo Defansé Piblik la e pleyan yo pou
revize ak evalye sistem swen fosté vil la. OCFS ap egzije tou ke ACS kenbe yon
espeysalis rechech, ki pral fé revisyon dosye yo sou yon baz anyél. Tout antant lan
disponib isit la; wap jwenn detay ki rezime anba.

“Eta New York ak Pleyan yo dakd: Timoun yo ki nan swen fosté nan vil New York merite
yon kontwol strik keseswa yap resevwa pwoteksyon ak benefis yo gen dwa dapré
lalwa,” te deklare Marcia Lowry, Direkté Egzekitif A Better Childhood ak avoka-
adjwen sou pwose a avek Biwo Avoka Cravath Swaine & Moore. “Lwa nou yo egzije ke
timoun ki nan swen fosté yo ansekirite epi jwenn yon fanmi pémanan kote yo ka grandi
ak pwospere. Dekre konsantman sa ki jiridikman egzekitwa reprezante yon patenarya ki

pral bay amelyorasyon enpotan.”

Etap yo ki dekri nan ako a gen ladan:

e Angajman pou refom: Dapré kontra, Eta New York ak Pleyan yo dako ke
timoun yo ki nan sistem swen fosté nan Vil New York ta dwe pwoteje kont
move tretman, ba yo kay peémanan ak fanmi nan yon tan rezonab, ak bay
plasman fosté ansanm avék sévis ki pwomote byennét yo. Ako a vize pou
efektye objektif sa yo.

e Nominasyon yon monité: Yap pran sevis yon monité, ke Eta ap kenbe, pou
omwen twazan, e posibleman pou plis tan, pou sipote konfomite avék lwa
enpotan federal ak eta, réegleman ak politik. Monité a ap bay rapo evalyayson
de fwa pa ane (a) pwosesis plasman swen foste nan Vil New York, (b) nenpot
posib koz move tretman timoun nan swen fosté nan Vil New York ak fason pou
diminye pousantaj move tretman, (c) disponibilite ak pratikalite sévis yo nan
sistém swen fosté a, e (d) rekritman yon varyete plasman sifizan, enkli
potansyél fanmi pémanan pou kalite timoun sa yo.

e Nominasyon yon Espesyalis Rechéch NYC: ACS ap anboche yon
espesyalis rechéch avék Eta ansanm avék apwobasyon Pleyan yo, pou omwen
dezan, aveék posibilite pi plis tan pou péfome revizyon dosye konfidansyeél
timoun ACS pou detémine konfomite avek lwa Eta ak federal , régleman ak
politik ki gen rapo a sekirite, pémanans ak byennét timoun foste yo.

e Enplemantasyon Plan Aksyon Korektiv: Si monité a oswa espesyalis
rechéch la jwenn jistifikasyon ke pa gen konfomite avek Iwa, régleman aplikab
yo, reglemantasyon oswa politik, swa OCFS dirékteman oswa ACS sou
sipévizyon OCFS, ap detémine keseswa aksyon korektiv neseseé e, si wi, egzije
enplemantasyon plan daksyon korektiv yo. Pleyan yo ap gen yon opotinite pou
fé komante sou nenpot plan daksyon korektiv ki te pwopoze ki devlope nan kad
rapo chak trimés monité a oswa rapo agreje de fwa pa ane espesyalis rechéch
la.

Pleyan an ka retounen nan tribinal pou ranfose kondisyon antant lan. Vil New York ak
ACS yo pa fé pati nan antant lan, e pati sa nan pwosé a ap prale nan tribinal.

